Монгол Улсын Их Хурлын 2011 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 12 дугаар сарын 13-ны өдөр /Мягмар гариг/-ийн хуралдаан 10 цаг 30 минутад Төрийн ордны “Б” танхимд эхлэв.


Байнгын хорооны дарга, УИХ-ын гишүүн Д.Очирбат ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 11 гишүүн ирж, 61.1 хувийн ирцтэй байв. Үүнд:
Чөлөөтэй: З.Алтай, Ц.Баярсайхан, С.Бямбацогт, Л.Гүндалай, Ц.Дашдорж, Ч.Улаан

Өвчтэй: Д.Одбаяр

Хэлэлцэх асуудлын дараалалтай холбогдуулан Улсын Их Хурлын гишүүн С.Эрдэнэ, Д.Арвин нар санал хэлж, Улсын Их Хурлын гишүүн С.Эрдэнэ, Д.Батбаяр нар Эрүүл мэндийн даатгалын хуулийн шинэчилсэн найруулгын төслийг хэлэлцэх асуудлын дараалалд оруулахгүй бол Байнгын хорооны  хуралд оролцох боломжгүй гэдгээ мэдэгдээд хурлыг орхиж гарав.
Нэг.Технологийн инновацийн үйл ажиллагааг дэмжих тухай, Монгол Улсын Засгийн газрын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Гадаадын хөрөнгө оруулалтын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Гаалийн болон нэмэгдсэн өртгийн албан татвараас чөлөөлөх тухай, Аж ахуйн нэгжийн орлогын албан татвараас чөлөөлөх тухай, Газрын төлбөрийн тухай хуульд нэмэлт, өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах тухай, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай, Шинжлэх ухаан, технологийн тухай хуульд нэмэлт, өөрчлөлт оруулах тухай, Патентын тухай хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Технологи дамжуулах тухай хууль хүчингүй болсонд тооцох тухай хуулийн төслүүд /Улсын Их Хурлын гишүүн Н.Ганбямба өргөн мэдүүлсэн, хэлэлцэх эсэх/;
Хэлэлцэж буй асуудалтай холбогдуулан Боловсрол, соёл, шинжлэх ухааны дэд сайд Ч.Куланда, Шинжлэх ухаан, технологийн газрын мэргэжилтэн Б.Лхагвадорж, Т.Сувдмаа, Үндэсний хөгжил, шинэтгэлийн хорооны Шинэтгэлийн бодлогын хувийн хэвшил инновацийн бодлогын хэлтсийн дарга Д.Арвинбаяр, Шинэтгэлийн бодлогын газрын мэргэжилтэн Б.Бат-Эрдэнэ, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нар байлцав.

Хуулийн төслийн талаархи төсөл санаачлагчийн илтгэлийг Улсын Их Хурлын гишүүн Н.Ганбямба танилцуулав. 


Төсөл санаачлагчийн илтгэлтэй холбогдуулан Улсын Их Хурлын гишүүн А.Тлейхан, Д.Арвин нарын асуусан асуултад Улсын Их Хурлын гишүүн Н.Ганбямба, ажлын хэсгээс Ч.Куланда, Д.Арвинбаяр, Б.Бат-Эрдэнэ, Б.Лхагвадорж нар хариулж, тайлбар хийв.

Улсын Их Хурлын гишүүн Х.Бадамсүрэн, А.Тлейхан, Д.Арвин, Д.Оюунхорол нар санал хэлэв.

Д.Очирбат:-Технологийн инновацийн үйл ажиллагааг дэмжих тухай хууль болон дагалдан гарах хуулийн төслүүдийг Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн А.Тлейхан Улсын Их Хурлын чуулганы нэгдсэн  хуралдаанд танилцуулахаар тогтов.

Уг асуудлыг 11 цаг 15 минутад хэлэлцэж дуусав.

Хоёр.Инновацийн тухай, Шинжлэх ухаан, технологийн тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд /Засгийн газраас өргөн мэдүүлсэн, хэлэлцэх эсэх/;
Хэлэлцэж буй асуудалтай холбогдуулан Боловсрол, соёл, шинжлэх ухааны дэд сайд Ч.Куланда, Шинжлэх ухаан, технологийн газрын мэргэжилтэн Б.Лхагвадорж, Т.Сувдмаа, Үндэсний хөгжил, шинэтгэлийн хорооны Шинэтгэлийн бодлогын хувийн хэвшил инновацийн бодлогын хэлтсийн дарга Д.Арвинбаяр, Шинэтгэлийн бодлогын газрын мэргэжилтэн Б.Бат-Эрдэнэ, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нар байлцав.

Хуулийн төслийн талаархи төсөл санаачлагчийн илтгэлийг Боловсрол, соёл, шинжлэх ухааны дэд сайд Ч.Куланда танилцуулав. 


Төсөл санаачлагчийн илтгэлтэй холбогдуулан Улсын Их Хурлын гишүүн Д.Арвины асуусан асуултад Улсын Их Хурлын гишүүн Н.Ганбямба, ажлын хэсгээс Ч.Куланда нар хариулж, тайлбар хийв.

Д.Очирбат:-Инновацийн тухай, Шинжлэх ухаан, технологийн тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон Улсын Их Хурлын гишүүн Н.Ганбямба нарын өргөн мэдүүлсэн дээрх хуулийн төслүүдийг нэгтгээд Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Арвин Улсын Их Хурлын чуулганы нэгдсэн  хуралдаанд танилцуулахаар тогтов.

Хуралдаан 11 цаг 25 минутад өндөрлөв.
Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ

СОЁЛ, ШИНЖЛЭХ УХААНЫ  БАЙНГЫН 

ХОРООНЫ ДАРГА



 



Д.ОЧИРБАТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2011 ОНЫ НАМРЫН ЭЭЛЖИТ ЧУУЛГАНЫ
НИЙГМИЙН БОДЛОГО, БОЛОВСРОЛ СОЁЛ, ШИНЖЛЭХ УХААНЫ

БАЙНГЫН ХОРООНЫ 12 ДУГААР САРЫН 13-НЫ  ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 30 минутад эхлэв.
Д.Очирбат:-Эрхэм гишүүдийн энэ өдрийн амар амгаланг айлтгая. Байнгын хорооны хуралдаанд ирвэл зохих 18 гишүүдээс 50 гаруй хувийн ирцтэй байгаа тул хуралдааныг эхэлье.

Өнөөдрийн хэлэлцэх асуудал Технологийн инновацийн үйл ажиллагааг дэмжих тухай, Монгол Улсын Засгийн газрын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Гадаадын хөрөнгө оруулалтын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Гаалийн болон нэмэгдсэн өртгийн албан татвараас чөлөөлөх тухай, Аж ахуйн нэгжийн орлогын албан татвараас чөлөөлөх тухай, Газрын төлбөрийн тухай хуульд нэмэлт, өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах тухай, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай, Шинжлэх ухаан, технологийн тухай хуульд нэмэлт, өөрчлөлт оруулах тухай, Патентын тухай хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Технологи дамжуулах тухай хууль хүчингүй болсонд тооцох тухай хуулийн төслүүд /Улсын Их Хурлын гишүүн Н.Ганбямба өргөн мэдүүлсэн, хэлэлцэх эсэх/;
Инновацийн тухай, Шинжлэх ухаан, технологийн тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд /Засгийн газраас өргөн мэдүүлсэн, хэлэлцэх эсэх/;
Ийм хоёр асуудлыг хэлэлцэнэ. Хэлэлцэх асуудалтай холбогдуулан өөр саналтай гишүүн байна уу? Эрдэнэ гишүүн
С.Эрдэнэ:-Эрүүл мэндийн даатгалын хуулийн шинэчилсэн найруулгын төслийг Засгийн газраас өргөн бариад, нэр бүхий гишүүд бас өргөн бариад ингээд хэлэлцэх эсэх нь шийдэгдээд явж байгаа л даа. Энэ хуулийн төсөл яагаад орж ирэхгүй байгаа юм бэ? Ер нь гол гол шаардлагатай хуулиуд батлагдаад гарах юм, тэгээд сураггүй алга болчих юм. Хаана очоод хэний ширээ шургуулганд ороод алга болчихдог юм мэдэхгүй. Одоо ний нуугүй хэлэхэд энэ хуулийг нэгдүгээрт хэлэлцмээр байна.

Хоёрдугаарт, ач холбогдол нь алдагдаагүй байгаа дээр хууль батлуулчихъя гээд зүтгээд ерөөсөө Нийгмийн бодлогын байнгын хороо юмуу, эсвэл нийгмийн бодлогын эсрэг явдаг байнгын хороо юмуу, ерөөсөө ойлгохгүй байна. 1995 оноос өмнө тэтгэвэрт гарсан иргэдийн тэтгэврийн зөрүүг арилгая. Энэ хуулийн төслийг батлаад өгөөчээ гээд ноднинжингоо гүйлээ шүү дээ. Бүхэл бүтэн намрын чуулган эхэлснээс хойш л царай алдаад гуйгаад гүйгээд ерөөсөө оруулж ирэхгүй юм, энэ Нийгмийн бодлогын байнгын хороо чинь ямар учиртай юм бэ. Одоо заваарсаар байгаад төсөв дээр 23 тэрбум төгрөг баталж өгсөнгүй шүү дээ, хууль нь батлагдаагүй гээд. Ийм мэтчилэнгээр явмааргүй байна шүү дээ. Ажлаа хиймээр байна шүү дээ. Хоёрын хооронд хэнд хэрэгтэй нь ч мэдэгдэхгүй хачин хачин  хууль оруулж ирээд хэлэлцээд суугаад байх юм. Гол гол нийгмийн шинж чанартай хуулиуд хэлэлцэж, түлхүү явуулмаар байна шүү дээ.

Хачин хачин, хаа хамаагүй, манай Байнгын хороонд хамаагүй хуулиуд хэлэлцээд суугаад байх юм. Хэлэлцдэг байнгын хороо нь хэлэлцдэг юм байгаа биз, манайд ямар пад байна, наад нэг хачин хачин хуулиуд чинь. Төрийн өмчийн хороотой холбоотой хууль манайд орж ирэх ямар хэрэгтэй юм. Ийм ийм юмнууд дээрээ анхаармаар байна шүү дээ, аль аль талдаа. Ний нуугүй хэлэхэд Нийгмийн бодлогын байнгын хорооны ажилтнууд энэ хүмүүс ч гэсэн хатуу хэлмээр байна. Ажил хийж байгаа юм бол Байнгын хорооны даргаа мэдээллээр хангаж, Байнгын хорооны гишүүдэд юм өгмөөр байна шүү дээ.

Би Эрүүл мэндийн даатгалын хуулийг одоо хэрэгжиж байгаа хууль, Засгийн газраас өргөн барьсан хууль, бидний хэсэг гишүүдийн өргөн барьсан  хуулийн харьцуулалтыг гаргаад бүх Байнгын хорооны гишүүдэд тараалгачихсан. 1995 оноос өмнөх тэтгэврийн хууль тогтоомж, юмнуудыг гаргаад өгчихсөн. Одоо өөр юу хэрэгтэй юм, яах гээд байгаа юм, эсвэл энэ дээр тодорхой улс төр яваад байгаа юмуу, тийм бол тэрнийгээ хэлчих хэрэгтэй шүү дээ. Хоёрын хооронд  ингэж, цаана чинь нийгэм, иргэд хохироод байгаа болохоос биш бид нарын хоорондын улс төр падгүй шүү дээ.

Тийм учраас би энэ хоёр хуулийн төслийг  хэлэлцэх асуудалд оруулж хэлэлцэж өгөөч гэсэн санал оруулж байна.

Д.Очирбат:-Хэрэгтэй хэрэггүй хууль гэж яримааргүй байна л даа. Адилхан л гишүүдийн өргөн барьж байгаа хууль. Чи битгий өрвөлзөж, сөрвөлзөөд бай. Би хурлаа удирдаж явж байна. Юм л бол нэг их ууртай хүн байх юм, хаашаа юм. Чи тэр намдаа очиж эрхэлдэгээ эрхэл. Энд төрийн ажил явагдаж байна. Нам дээрээ очиж эрхэл, тэндээ ярьдагаа ярь, орилдогоо орил. Чамаар дутахгүй. Чи тэр нам дээрээ очиж цадиггүй орилдог газраа тэндээ орил.

С.Эрдэнэ:-Би Их Хурлын гишүүн хүн, би суудаг Байнгын хороондоо сууж байна. Чи юу юм.

Д.Очирбат:-Чи тэгвэл аятайхан энд хуралдааныхаа дэгээр аятайхан явъя. Битгий дэмий юм яриад бай.

С.Эрдэнэ:-Чи юу юм новшоо. Сүхбаатар та хоёр хүмүүсийг дарамталдагаа болиорой. Хулгайч минь.

Д.Очирбат:-Чиний юугий чинь хулгай хийсэн бэ?

С.Эрдэнэ:-Миний эрх чөлөөг хулгай хийж байна.

Д.Очирбат:-Чи новшоо гээд. Би чамд новшоор хэлүүлэхээр юу хийсэн юм. Чи барагтайхан бай. Чи наад гудамжныхаа хэллэгийг хэлдэг газраа, чи өөрөө тэндээ хэлдэг юм байгаа биз. Солиороод бай чи.

Өөр хэлэлцэх асуудалтай холбогдолтой саналтай гишүүн байна уу?

Д.Арвин:-Халамжийн хуулийг өнөөдөр хэлэлцье. Одоо боллоо шүү дээ, ажлын хэсэг хангалттай ажилласан. Одоо бид нар хүлээлээ. Одоо ерөөсөө энийгээ бас адилхан өнөөдөр халамжийн хуулиа хэлэлцэх асуудлын жагсаалтанд оруулаад бас, ер нь хамгийн түрүүнд хэлэлцье гэж хэлсэн шүү дээ. Даргын зөвлөл дээр. Эрдэнэ даргаа та бид нар луу дайраад байх юм, саяны хагас сайнд Очирбат гишүүн томилолтоор гадаад явчихсан хойгуур би даргын зөвлөл дээр орлоод суулаа. Энэ даргын зөвлөл дээр энэ хэлэлцэх асуудлыг чинь хойшлуулаад байгаа зүйлийг... 

С.Эрдэнэ:-Эд нар чинь гадаадаар тэнээд...

Д.Арвин:-Тэнээд байх юм байхгүй. Чи зөв учрыг нь ол л доо. Энэнийг чинь даргын зөвлөл дээр бүх юмыг чинь хасаад байна шүү дээ. Их Хурлын дэд дарга Батхүү эд нартаа хэл л дээ. Тэд нар чинь энэ асуудлыг хэлэлцэх асуудлыг шийдсэн шүү дээ.

Д.Очирбат:-Чи битгий мангартаад байгаач, тэнэг юмуу хаашаа юм бэ чи.

Д.Арвин:-Халамжийн хуулийг хэлэлцье. Одоо боллоо. Хангалттай завсарлага авсан. Халамжийн  хуулийн ажлын хэсэг өчигдөр ажилласан байх ёстой. Өнөөдөр аваад явъя. Та нар ажлын хэсэгт суух ёстой шүү дээ. Өнөөдөр халамжийн  хуулиа явуулъя, даргаа. Тийм учраас энийг хэлэлцэх асуудлын жагсаалтанд. Одоо боллоо. Ажлын хэсгээс болж Их Хурлын ажил механизм зогсох ямар хэрэгтэй юм. Ер нь дандаа сүүлийн үед ажлын хэсэг дандаа худлаа мэдээлэл гаргаж, худлаа дандаа шийдвэр гаргаж байгаа шүү. Өнөөдөр багш нарын цалингийн асуудлыг ч өнөөдөр нэмэх асуудлыг ажлын хэсэг л. Н.Батбаяр даргатай, Ганхуяг та нар  нийлж байгаад цалин, тэтгэвэр тэтгэмжийг хойшоо болгоно гээд л тавьсан шүү дээ. 1 сараас гээд бид нар ярих гэж байхад. Тэгээд ангалзаад сүүлд нь дандаа муу нэрийг нь бид нар хүлээж байгаа шүү дээ. Та нар нэг их ажил хийдэг юм шиг дүр эсгээд байдгаа бас болих хэрэгтэй. Одоо халамжийн  хуулийг шууд хэлэлцье, нэгдүгээр асуудал болгоё гэж би санал тавьж байна.

Та нар халамжийн хууль хэлэлцэхгүй байдаг чинь та нар ард түмний... орохгүй бол чи орохгүй л байна биз.

Д.Очирбат:-Ямар хуулийг нь оруулна гээд ямар хуулийг нь оруулахгүй гэдэг юм чи. 

Д.Арвин:-Яагаад халамжийн хуулийг хэлэлцэх болохоор та нар татгалзаж байгаа юм. 

Д.Очирбат:-Өнөөдрийн хэлэлцэх асуудлын жагсаалтан дээр Эрүүл мэндийн даатгалын хууль, Эрдэнэ гишүүний өргөн барьсан  хууль, Халамжийн хуулийг оруулъя. Хоёр дахь, гурав дахь асуудал дээр.

Өөр саналтай гишүүд байна уу? байхгүй бол дэмжье.

Технологийн инновацийн үйл ажиллагааг дэмжих тухай хууль. Ганбямба гишүүн өргөн барьсан. Ганбямба гишүүн танилцуулна.

Эрдэнэ гишүүн бүлгийн даргаараа дамжуулж чөлөө авдаг журамтай. Сайханбилэг рүү ярь даа. Танхай гишүүдийгээ Ардчилсан нам яах гээд байгаа юм. Халамжийн хууль хэлэлцье гээд халамжийн хууль хэлэлцэх гээд одоо 8 дахь удаагаа завсарлага авч байна. Хөдөлмөр эрхлэлтийг дэмжих хуулийг 6 удаа завсарлага авч байж, арай гэж  гуйж гаргасан. Халамжийн хуулийг яагаад хэлэлцдэггүй юм. Ганцхан энэ Эрдэнэ гишүүнээс, ганцхан гишүүнээс шалтгаалж энийгээ хэлэлцдэггүй. Тэр бүлгийн даргыг нь дуудаадах, хурал дээр.

Н.Ганбямба:-Технологийн инновацийн хууль олон долоо хоног хүлээгдсэн. Ирц хүрэхгүйгээс болоод, Эдийн засаг, Нийгмийн бодлогын байнгын хороо хамтарч хуралдах гээд, бүр 5, 6 долоо хоног ч хойшилчихов уу. Уг нь өнөөдөр харин Нийгмийн бодлогын байнгын хороо маань ач холбогдол өгч, энэ хуулийг хэлэлцэх гэж байгаад талархаж байна.

Хамгийн гол нь Монгол Улс түүхий эдийн, эдийн засагтайгаа сүүлийн 21 жил бүр уруудаж, доройтоод байсан үйлдвэр, аж ахуйн газруудаа хувьчлах нэрээр цонхыг нь хаагаад, ажилчдыг нь тараагаад. Өөрөөр хэлбэл, боловсруулдаг юм нь бүр багасаад, уул уурхайн салбарт олзворлолт нь давамгайлаад бүр илүү болоод явчихна гэдэг чинь бүр ухралт болчихсон. Ийм он жилүүдийг туулж ирсэн учраас Монгол Улс хөгжих гол арга зам бол инноваци яах аргагүй мөн. Тийм учраас инновацийн тогтолцоо, эрх зүйн орчинг нь бий болгохгүй бол Монгол Улсад юм үйлдвэрлэгддэггүй. Үйлдвэрлэгдсэн ч дотоодын нийт бүтээгдэхүүний маш бага хувийг эзэлдэг. 

Бид нар өргөн хэрэглээнийхээ 80 хувийг гадаадаас авдаг, хүнснийхээ 70 хувийг гадаадаас авдаг орон одоо дэлхий дээр Монголоос өөр байна уу, байхгүй ээ. Тийм учраас бид нар энэ импортыг орлодог үйлдвэрлэлийг ч дэмжих, экспортын үйлдвэрлэлийг ч дэмжих, боловсруулах салбарт технологио дэмжих энэ тогтолцоог бий болгохын тулд инновацийн тогтолцоог санал болгож байгаа юм. 2009 онд Их Хурлын тогтоол дотор, хэлэлцэх асуудал дотор инновацийн хуулийг өргөн барихаар оруулсан боловч өргөн баригдаагүй. 2010 оны Их Хурлын тогтоолоор бас хэлэлцэх асуудлыг өргөн барьсан боловч бас өргөн баригдаагүй. 2011 онд манай ажлын хэсэг бүрэлдэхүүнээрээ өргөн барьсан. Н.Энхболд, Дондог, Сэдванчиг, Я.Батсуурь, Мөнх-Очир гээд бидний 10-аад гишүүн өргөн бариад энэ хуулийг хэлэлцүүлж байгаа юм.

Тийм учраас гол зорилго нь үндэсний эдийн засгийг эрчимтэй хөгжүүлэх, үр ашигтай арга хэрэгсэл болж байгаа энэ үндэсний инновацийн тогтолцоог бий болгож чадвал эх орны шинжлэх ухаан технологи, аж үйлдвэр, байгалийн нөөцийг үр ашигтай хослуулж, хөгжүүлэх ийм боломж бий болно. Дээрээс нь бид өөрсдөө дотооддоо хэрэглээнийхээ бүтээгдэхүүнийг хийдэг болоод зогсохгүй, экспортод түүхийгээр нь гаргадагаа зогсооно. Харин ч Ерөнхий сайд Их Хурал дээр инновацийн талаар илтгэл тавихдаа цаашдаа Монгол Улсын ирээдүй бол инноваци гэдэг ойлголтыг өгсөнд бас талархаж байна. Өөрөөр хэлбэл, бид экспортод гардаг бүтээгдэхүүний 98 хувийг түүхий эдээр нь гаргадаг ийм орон. Тийм учраас бид экспортынхоо үйлдвэрлэлийг ч, дотоодод импортыг орлох үйлдвэрлэлийг ч хөгжүүлж байж, энэ технологио дэмжиж байна, инновацийн тогтолцоо Монголд бодитой зүйл болно. Одоогоор инноваци нэг ёсондоо санхүүгийн тогтолцоо нь ч байхгүй, энэ технологиуд эрдэм шинжилгээний ажлууд дэмжигдэхгүйгээр явж өдийг хүрлээ. Тухайлбал, шинжлэх ухаан технологийн санд 17 тэрбум төгрөг зарцуулдаг боловч, үйлдвэрлэлд нэвтэрсэн нь байхгүй. Эдийн засагт хамаагүй ийм шинжлэх ухаан байж болохгүй учраас энэ инновацийн  хуулийг батлагдаж гарах юм бол дээд боловсролын тогтолцоо ч гэсэн энд чиглэгдэх учиртай болно. Өөрөөр хэлбэл, манай их дээд сургуулиудын 80 гаруй хувь нь баялаг бүтээгддэггүй, зөвхөн нийгмийн ухаан, хүмүүнлэгийн салбараар мэргэжилтэн бэлтгэдэг. Тэгвэл дэлхийн шилдэг сургуулиудыг тэргүүлж байгаа сургуулиудыг аваад үзэх юм бол энтрепренёр судалгааны сургуулиуд байдаг. Энэ ч гэсэн  манайх дэлхийн жишгийг дагахаас өөр аргагүй. Энтрепренёр судалгааны сургуулиудыг дэмжиж өгөх юм бол Монголд баялаг бүтээдэг энэ зөв гольдирол руугаа орох болно. Тэгэхээр Инновацийн хууль хэрвээ батлагдаж гарах юм бол энэ шинжлэх ухааны салбар ч тэр, их дээд сургуулиудын салбар ч гэсэн зөв эрүүл гольдиролдоо орох боломжтой болно гэдгийг энэ дашрамд хэлье. Анхаарал тавьсанд баярлалаа.

Д.Очирбат:-Уг асуудалтай холбогдуулж асуулт асуух гишүүд байна уу? алга байна. Санал хэлэх гишүүд байна уу? алга байна. 

Би хариуцлагатайгаар хэлье. Сая Байнгын хороо руу дайраад. Хөдөлмөр эрхлэлтийг дэмжих тухай хуулийг гаргахад Ардчилсан нам бас л баахан бойкот дарамт хийж 6, 7 удаа завсарлага авсан. Бүтэн жилжингээ. Одоо 2 дахь жилдээ энэ хууль явж байна. Халамжийн хуулин дээр бас дахиад 2 дахь жилдээ завсарлага авч байна. 9 дэх удаагаа Байнгын хорооноос завсарлага авч байна. Хэрэв энэ хөдөлмөр, нийгмийн хамгаалал, нийгмийн бодлогын энэ хуулиудыг гаргахгүй гэж байгаа юм бол Ардчилсан намынхан хариуцлагатай энийгээ хэлэх ёстой. Яахаараа улс төржөөд байдаг юм. Хэлж байгаа асуудлыг хэрэгтэй, хэрэггүй, Технологийн инновацийн хуулийг хэрэггүй, ямар хэрэгтэй хууль юм гээд, хачин хууль гэж нэрлээд, өөрийн ашиг сонирхлын зөрчилтэй хуулиудаа, өөрсдийнхөө баталъя, оруулъя гэсэн  хуулиудаа хэлэлцмээр байна гээд, тэрэн дээрээ орж ирчихээд, нийгмийн асуудал хөндсөн, ард түмний асуудал хөндсөн халамжийн эрх зүйн асуудлууд хөндсөн хөдөлмөр эрхлэлтийг дэмжсэн хууль хэлэлцье гэхээр хурал хаяад хуралдаандаа ордоггүй, ийм юмаа Ардчилсан намынхан болих хэрэгтэй. Тэр тусмаа Ардчилсан нам дотроо тодорхой 1, 2 гишүүд энэ хуулийг гацаадагийг болих хэрэгтэй.

Тлейхан гишүүн
А.Тлейхан:-Инновацийн хууль гарснаар өнөөдрийн байдал хэр өөрчлөгдөх вэ, эцсийн үр дүнгээр мэдлэгт суурилсан, ялангуяа шинжлэх ухааны чиглэлийн төслүүд цаашид амьдралд хэрэгжиж, технологийн чиглэлийн өөрчлөлтүүд яаж гарах гэж байна гэж та төсөөлж байна вэ? үр дүнг тооцож үзсэн үү?

Хоёрдугаарт, энэ хууль маань дэлхийн орнуудын жишигтэй яаж ойролцоо хөгжиж байна вэ? ямар ямар улсуудын хуулиудыг судалж энийг хэрхэн тусгаж байна? Инновацийн чиглэлээр өндөр хөгжиж байгаа орнууд Япон мэтийн улсуудын жишгийг хэр зэрэг авч үзсэн бэ?

Гуравдугаарт, өнөөдөр  бид жилийн жилд нэг жаахан мөнгө баталдаг. Эрдэм шинжилгээний судалгаа хийх чиглэлээр. Энэ мөнгө маань хэдий хэмжээний гардаг юм жилдээ. Тэрнээс ямар хэмжээний төслөөр шалгарч, тэр нь амьдралд хэрхэн үр дүнгээ өгч байдаг юм. Цаашид энэ хууль гарснаар эрдэм шинжилгээ, судалгаа, шинжилгээний чиглэлээр хийх ажлын хөрөнгө оруулалт ямар хэмжээгээр нэмэгдэх вэ? ер нь бүхэлд нь хэлэх юм бол бид мэдлэгт суурилсан  хөгжлийн тухай байнга ярьдаг. Мэдлэгт суурилсан эдийн засгийн хөгжлийн тухай ярьдаг. Энэ чиглэлээр тийм хувьсгал болж чадах уу, энэ хууль гарснаар. Хувьсгал хийж чадах уу, бид нар. Өнөөдрийн байдлыг өөрчилж чадах уу? гэсэн ийм хэдэн төрлийн асуулт байна.

 Д.Очирбат:-Ганбямба гишүүн
Н.Ганбямба:-Инновацийн  хууль батлагдаж гарч инновацийн эрх зүйн орчин, санхүүжилтийн бүтцэд бүрэн хэмжээгээр цогцолбороороо бий болсноор Монгол Улс өнөөдрийнх шиг түүхий эдийн арчаагүй байдлаасаа гарах боломжтой болно. 80 хувь. Өргөн хэрэглээний барааны 80 хувь. Одоо энэ ширээ сандал дээгүүр байгаа бүх зүйлийг гаднаас авдаг байхаа болино. Хүнснийхээ 70 хувийг гаднаас авч иддэг болино. Өөрсдөө дотооддоо юм хийдэг, энэ боловсруулах салбар, энэ технологио дэмжье гэж байгаа юм. Өөрөөр хэлбэл, инновациа бид хуульчилж тодорхойлохдоо энэ мэдлэгийг баялаг болгож хувиргах энэ цогц үйл ажиллагааг инноваци гэж тодорхойлж оруулж өгч байгаа юм. Тэгэхээр зэрэг бид нар монголчуудад энэ чадавхи байгаа хэрнээ энэ яагаад хийгддэгггүй юм бэ гэхээр энэ тогтолцоо буруу байгаа учраас амжилттай хэрэгжихгүй явж иржээ. Одоо ч гэсэн байдал ийм л байгаа шүү дээ. Би түрүүнд хэллээ 17 тэрбум төгрөгний шинжлэх ухаан технологийн санд байгаа мөнгө хаашаа оров гэхээр үйлдвэрлэлд нэвтэрсэн нэг ч юм байхгүй байна гэдэг чинь тогтолцоо нь бурууг хэлж байгаа юм. Энэ хуучин хүрээлэн, энэ хуучин тогтолцоогоо авч үлдэхийн тулд энэ санхүүжилтийг хийх юм бол хайран юм болно шүү дээ, элсэнд ус хийсэнтэй л адилхан болно.

Тэгэхээр энэ инновацийн тогтолцоо бий болгосноор гадаадын жишгээр, өндөр хөгжсөн орнуудын бүх жишиг бол инновацийн энэ тогтолцоогоор л хөгжилд хүрч байна шүү дээ. Тухайлбал, венч капиталын сан гэж тусдаа ийм инновацийн хөрөнгө оруулалтын сангууд байдаг. Манайд тийм юм байхгүй. Өнөөдрийнх шиг зээлийн хүү хамгийн өндөр, банкуудын хамгийн өндөр зээлийн хүүтэй банкууд чинь зөвхөн Монголд л байгаа шүү дээ. Ямар ч Блюмберг вейбсайтууд руу ороод үзэхэд дэлхийд хамгийн өндөр зээлийн хүү Монголд л байгаа. Энэ банкууд шиг ингэж үл хөдлөх хөрөнгөөр зээл авдаг ийм тогтолцоо бол инноваци бишээ. Эрдэм мэдлэгээр нь, патентаар нь барьцаалаад тэр бенч хөрөнгийн сангуудыг байгуулж амжилтанд хүрсэн орнууд. Тухайлбал, саяхан Ерөнхийлөгч нь Монголд зочилсон Финлянд улс байна. ЗХУ гэдэг нөгөө зах зээл нь тараад бутарчихаад тэр зах зээл нь байхгүй болоод манайхтай адилхан 1990 онд элгээрээ хэвтчихсэн, өвдөгөөрөө сөхөрчихсөн эдийн засагтай, уначихсан эдийн засагтай орон байсан. Nokia гэдэг бренд гарч ирээд Финлянд босоод ирсэн. Norway сан байна. Израйль бол 1990-ээд онд эхэлсэн 20 жилийн дотор энэ тогтвортой хөгжлийн түвшинд хүрлээ. Их бага хугацаанд инновацийн тогтолцоог бий болгосноор бага хугацаанд тогтвортой хөгжлийнхөө түвшинд хүрч чаддагийг дэлхийн жишиг харуулж байгаа. Дэлхийн  хөгжсөн орон болгон инновациар явж байгаа. Өөрөөр хэлбэл, дотооддоо технологио, энэ эрдэм шинжилгээнийхээ үр дүнд гарсан технологио баялаг болгодог, бизнес болгодог энэ тогтолцоог л инновацийн тогтолцоо гэж бид нэрлэж байгаа. Одоогоор манайд энийг дэмждэг, санхүүгийн бүтэц ч байхгүй байгаа.

Тэгэхээр бид нар тэр Финляндын ерөнхийлөгчийг ирэхэд текс сан гэдэг бол гайхамшиг. Ерөөсөө л манай залуучуудын ярьдагаар гайхамшиг бол тэр. Текс сан бол инновацийн сан. Бүр энтрепренёр боловсон хүчнээ бэлтгэдэг сан. Тийм орны Ерөнхийлөгч Монголд ирэхэд Монгол Улсын Ерөнхийлөгчтэй уулзахад ямар яриа гарав манайхан. Тэр текс санг сонирхохын оронд цаа буга хамтарч үржүүлэх тухай ярьж элэг доог болж байна шүү дээ. Монгол Улс энэ байдлаасаа гарахын тулд Инновацийн хуулийг батлахаас өөр арга байхгүй. Инновацийн хуулийг батлаад гаргасан хойно хүссэн хүсээгүй хүн болгон орно. 

Эцэст би нэг зүйлийг тэмдэглэж хэлэхэд зарим улсууд хачин хууль гээд янз янзаар хэлж байгаа. Энийг эсэргүүцнэ. Энийг олигархийн сүлжээ, энэ луйварчдын сүлжээ эсэргүүцнэ. Эд нарын энэ түүхий эдийн засгийн бүтэц дээр шахаж, тохируулж ирсэн, бохир бизнесээ хадгалж үлдэхийн тулд инновацийн тогтолцоог эсэргүүцнэ шүү дээ. Яах аргагүй  инновацийн хууль гараад ирэх юм бол түрүүний ээлж нь биодизель гарч эхлэх гэж байна. Энэ нэг 10 компани орж ирээд 1 шөнийн дотор бүх бензин колонк дээр зэрэг бензиний үнийг нэмдэг энэ 10 компани, энэ сүлжээ чинь эсэргүүцнэ. Монгол Улсыг хөгжих пад байхгүй. Энэ олигархиудын сүлжээ, энэ луйварчдын сүлжээ, энэ бизнесийн бүлэглэлүүд инновацийн тогтолцоог эсэргүүцнэ. Энэ хууль яагаад удаад байгааг та нар анзаарч л байгаа байх. Энэ аль 2009 онд бид Их Хурлын тогтоолд ороод энэ хууль өргөн баригдаагүй  шүү дээ.

Ингээд явсаар явсаар өнөөдөр энэ хууль хэлэлцэгдэхгүй хэдэн 7 хоног болж байгааг бид нар нүдээрээ харж байгаа шүү дээ, олон нийт харж л байгаа шүү дээ. Тийм учраас инновацийн тогтолцоонд дургүй ийм бүлэглэлүүд байгаа. Энийг  ний нуугүй шууд хэлэх хэрэгтэй.

Д.Очирбат:-Тлейхан гишүүн тодруулъя.

А.Тлейхан:-Өнөөдөр Монгол оронд хэдий хэмжээний патент байна, шинэ бүтээлийн. Тэрнийг нэвтэрсэн гэдэг юмуу, үйлдвэрлэлд нэвтэрсэн байдал ямаршуу түвшинд байна. Энд Оюуны өмчийн газрынхан байгаа байх л даа. Хэдий хэмжээний юм үйлдвэрлэлд нэвтэрч байна. Цаашид хөрөнгө санхүүгийн байдлаас шалтгаалж нэвтэрч чадахгүй байгаа нь хэр юм байна. Та сая бас хэллээ. Инновацийн сан, хөрөнгө бий болно гэж. Тэгэхээр инновацийн санхүүжилтийн хөрөнгө ямар эх үүсвэрээс бий болох юм бэ? жилдээ хэдий хэмжээний хөрөнгө төвлөрөхөөр тооцсон бэ?

Н.Ганбямба:-Патентууд бол жил болгон нэлээн өндөр тоонууд гардаг. Үйлдвэрт нь нэвтэрсэн, үйлдвэрлэлийн гэрээ гэдгийг бид нар лицензийн гэрээ гэж эрдэмтэд нэрлэдэг тийм лицензийн гэрээ огт байхгүй гэж хэлэхэд бараг хилсдэхгүй. Арвинбаяр тодорхой тоонууд дээр мэдээлэл хийчих.

Д.Арвинбаяр:-Монгол Улсад патент нь жилд дунджаар 150-200-гийн хооронд манай эрдэмтэд, судлаачид авдаг юм. Тэгэхдээ энэ патент өөрөө юу ч хэлдэггүй юм. Олон улсын түвшинд бол. Тэгэхээр патент бол тухайн хүний өөрийнх нь оюуны өмч. Энэ эдийн засгийн эргэлтэнд ороогүй бол оюуны өмч гэсэн үг байгаа. Эндээс хамгийн чухал юм нь барууны улсад яригддаг юм нь лицензийн гэрээ гэдэг юм яригддаг. Энэ нь тухайн оюуны өмчийн хэдэн хувь нь яг бүтээгдэхүүн бараа, ажил үйлчилгээ болоод явж байна вэ гэдгийг тодорхойлдог. Ингээд манайхны дунджаар 170-аас яг үйлдвэрлэлд нэвтэрч байгаа нь тухайн жилдээ 3-4 патент, дээд тал нь. Зарим жил 1, зарим жил огт байхгүй. Ийм байдлаар нөгөөдөх нь үйлдвэрлэлд нэвтэрч байгаа. Үйлдвэрлэлд нэвтэрч байгаа юмных нь хэмжээг нь аваад үзэхээр зэрэг дээд тал нь 10 сая 15 сая төгрөгний л бараа бүтээгдэхүүнд л үйлдвэрлэл дээр патент нэвтэрч байгаа. Тэрнийх нь эзлэх хувь нь, оюуны өмчийн эзлэх хувь нь 3-ны 1 нь гээд аваад үзэх юм бол дунджаар 3-4 сая, 5 сая төгрөгний л ийм лицензийн гэрээтэй бүтээгдэхүүн үйлдвэрлэгдэж байна. Энэ маань юу гэж хэлж байна вэ гэхээр бид нар шинжлэх ухаан, технологийн салбарт нийтдээ улс 10 гаруй тэрбум төгрөгний хөрөнгө оруулалт хийгээд, эцсийн үр дүнд нь гарч ирж байгаа бүтээгдэхүүнийхээ хэмжээнд 4-5 сая төгрөгний л бараа бүтээгдэхүүнд л тэр нь баялаг болж гарч ирж байна гэсэн ийм тооцоо гарч ирж байгаа.

Н.Ганбямба:-Манайхыг туслая, дэмжье, хөгжилд нь нэмэр болъё гэсэн гадаадын энэ сангууд, тухайлбал, Сингапурын Темасек гээд хөрөнгө оруулалтын алдартай том сан бий. Энэ сангууд бол Монголд туслая гэхээр танайд ийм хөрөнгө, инновацийн бүтэц байдаггүй юм байна шүү дээ, танайд инновацийн эрх зүйн орчин байдаггүй юм байна, танайд инновацийн санхүүгийн нэгж, тийм бүтэц байдаггүй юм байна шүү дээ гээд ингээд авдаггүй юм. Өгдөггүй юм. Энүүгээр нэлээн боломж, дэмжлэгүүд орж ирэх боломжтой. Ямар сайндаа Сангийн сайдыг түүхий эдийн, эдийн засгийг дэмжээд, мэдлэгийн эдийн засгийн эсрэг төсөв оруулж ирдэг гээд шүүмжилж байгаад манай ажлын хэсэг 1 тэрбум төгрөг 2010 оны төсөвт тусгасан шүү дээ. 1 тэрбумаар юу хийж шалихав, тэгэхдээ энэ хөрөнгө оруулалтын санхүүжилтийн корпораци байгуулаачээ. Энэнийх нь эх үндсийг тавиад өглөө гэсэн чинь нөгөө 1 тэрбум төгрөг маань төсөв дотор суучихаад, тэгээд хэмнэгдээд, бодвол тэр Сангийн яамны будаг шунх, ханыг нь будсан уу, яасан. Нөгөө тэрбум төгрөг маань байхгүй болчихсон шүү дээ. Энэ эх үүсвэрийг нь тавиад өгөх юм бол гаднаас эх үүсвэрүүд орж ирэхээр байгаа юм. Хөрөнгө оруулалт инновацийн сан. Сая Ерөнхий сайдын илтгэлд өндөр технологи, инновацийн хөрөнгө оруулалтын корпораци гэж нэртэй явж байна лээ. Иймэрхүү л нэг бүтэц бий болчих юм бол энэ дээр чинь эх үүсвэр орж ирэх гээд байна шүү дээ.

Norway сан гээд ингээд дэлхийд алдартай инновацийн сангууд бид нар жишээ авах юм зөндөө бий. Бид нар start-up компани гэдэг бол Израйлийг start-up үндэстэн гэж ярьдаг болчихсон. Инновацийн нэг зөвшөөрөл хөөцөлдөх юм бол нэг өдрийн дотор өдөрт нь гаргаж өгөх хатуу хуультай, Израйль. 1990 онд малчид л байсан шүү дээ, Израйль. Өнөөдөр үсрэнгүй өндөр хөгжилд хүрчихэж байх жишээтэй. Инновацийн тогтолцоо эрх зүйн орчингоо бүрдүүлчих юм бол бид уг нь хугацаа бол дэлхийн жишгийг харахад богино хугацаанд тогтвортой хөгжлийн түвшинд хүрч чаддаг юм байна. Гагцхүү бид нар дотроо юу ч хийх боломж байхгүй байгаа юм. Өөрөөр хэлбэл, энэ технологийг дэмждэг санхүүгийн нэгж байхгүй, эрх зүйн орчин байхгүй. Бүр нэг инээдтэй онигоо хэлье л дээ. Коммунизмын үеийн онигоо байдаг шүү дээ. Коммун, хамтралын үнээ бэлчдэг газар ардын аж ахуйтанд Дугарын үнээ очоод бэлчих юм бол улс төрийн алдаа болдог гэдэг шиг онигоо энэ салбарт хэвээрээ байж байна, арилаагүй байгаа юм. 

Тухайлбал, Монгол Улсын их сургуулийн доктор профессор технологи хийх юм бол бизнес болгож болохгүй гэсэн эрх зүйн орчин өнөөдөр Монголд үйлчилж байгаа шүү дээ. ШУТИС-ийн доктор профессор хэрвээ технологи бий болговол үйлдвэрлэлд нэвтэрч болохгүй гэсэн орчин үйлчилж байгаа юм. Тийм учраас Монгол Улс түүхийгээрээ байхаас өөр яахав. Гадаадынхан бол түүхий эдийн  хавсарга орон болгох сонирхолтой. Монголын зарим бүлэглэлүүд энэ сонирхолтой нь сүлжилдчихсэн байгаа биз дээ. Тийм учраас нүүрсийг  нүүрсээр гаргаж байгаа чинь none tech гэдэг бүр огт технологигүй. Одоо Эрдэнэт маань 80 хувийг нь шороогоор гаргадаг баяжмал чинь low tech гээд бүр адгийн ангилалд байдаг. Өрсөлдөх чадвараар Монгол Улс дэлхийд адгийн байранд 100 дугаар байранд явдагийн учир утга нь энд байгаа юм.Өөрөөр хэлбэл, бүх юм нь түүхийгээрээ гардагт л байгаа юм. Одоо бид нар инновацийн тогтолцоотой болох юм бол ядаж гаргадаг юмаа эцсийн бүтээгдэхүүн болгоод гаргах юм бол Монголын орлого хэд дахин өснө. Дотооддоо импортоор гаднаас, хятадуудад хамаг мөнгөө өгөөд оруулж ирдэг өргөн хэрэглээний барааны 80 хувийн ядаж талыг нь дотооддоо хийдэг болох юм бол Монгол Улсын орлого өсөөд явчихна. Эдийн засаг сэп гээд л өндийгөөд ирнэ. 

Тийм учраас бид нар инновацийн тогтолцоогүй олон жил явж иржээ. Одоо ямар ч байсан энийг хүчээр хийхээс өөр арга байхгүй ээ. Эсэргүүцэл байж л байг. Ямар ч байсан жингийн цуваа явдагаараа явахаас өөр арга байхгүй. Энэ бизнесийн бүлэглэлүүд бүгд эсэргүүцнэ. Би энийг баттай хэлж чадна. Өөрөөр хэлбэл, биодизель гарахад энэ өмхий дизелиэ оруулж ирдэг, энэ өндөр үнээр шахдаг энэ бизнесийн бүлэглэлүүд эсэргүүцнэ, хамгийн түрүүнд эсэргүүцнэ. Нэг шөнийн дотор зэрэг бензинийхээ үнийг нэмдэг нь болино шүү дээ. Тэгэхээр тэрнээсээ татгалзаж чадахгүйн тулд энэ инновацийн тогтолцоог эсэргүүцэх бүлэглэлүүд байгаа гэдгийг энэ дашрамд шууд хэлье.

Д.Очирбат:-Арвин гишүүн
Д.Арвин:-Энэ хуулийг баталж гаргах нь зүйтэй гэж бодож байгаа. Олон удаа ч Эдийн засгийн байнгын хороо, манай байнгын хороо хэлэлцэх гээд байсан. Тийм учраас энэ хуулийг  хэлэлцэж гаргах нь зүйтэй гэж бодож байна. Тэгэхээр инноваци гэж үгийг монголчлоод хуулиндаа оруулбал яасан юм бэ, мэдлэгт суурилсан баялаг ч юмуу. Энийг монголчилбол яасан юм бэ, ингэж болоогүй юмуу, болохгүй юмуу гэж асуумаар байна.

Хоёрдугаарт, бид нар мэдээж ямар нэгэн хууль батлахдаа дандаа сан байгуулж байгаа. Тэгэхээр энэ яг инновацийн хэрэгжүүлэгч байгууллага нь яг хэн юм бэ? Өнөөдөр улсын болон орон нутгийн төсвөөс хөрөнгө оруулна гээд заачихсан байна. Тэгтэл өнөөдөр энэ нь яг орох баталгаатай юмуу, өнөөдөр улсын төсвийн төдөн хувь гэж заагаагүй юмуу? Жишээлбэл, бид нар хөдөлмөр эрхлэлтийг дэмжих хуулинд хөдөлмөр эрхлэлтийг дэмжих санг улсын төсвийн төдөн хувь гээд бид нар хэлээд баталсан. Гэтэл өнөөдөр тэр хөдөлмөр эрхлэлтийг дэмжих санд улсын төсвөөс болон бусад бүрдүүлэх газраас нь тэр болгон хөрөнгө мөнгө орохгүй байгаа. Тэгтэл өнөөдөр энэнтэй холбоотой, энэнд хандсан энэ олон төсөл хөтөлбөрүүдийг хэрэгжүүлэхэд мөнгө нь хэр зэрэг орох найдвартай вэ?

Н.Ганбямба:-Одоохондоо инноваци гээд дэлхий дахинд тарсан нийтлэг нэрээрээ яваад байгаа юм.Яг утга нь энэ мэдлэг, энэ шинэ санаа, шинэ технологийг эдийн засгийн эргэлтэнд оруулж, баялаг болгож, мөнгө олохыг хэлдэг. Шинжлэх ухаан бол мөнгийг зарж байж, мэдлэг бий болгодог бол, инноваци мэдлэгийг мөнгө болгохыг л хэлж байгаа юм шүү дээ. Тэгэхээр яг инноваци гэдэг үгийг зарим улсууд төгөлдөршил гээд орчуулсан тохиолдол байгаа юм. Яг гол утгыг нь болохгүй бол бас орчуулсны хэрэггүй болов уу. Би бенч капиталын санг бас орчуулж чадахгүй яг л энүүгээрээ явсан дээр. Утга нь алдагдчих гээд болохгүй юм. Тийм учраас инновацийг ерөнхийдөө. Зарим хүн инноваци гэж юу вэ гэхээр шинэ юмыг хэлнэ,  шинэчлэлийг хэлнэ гэдэг. Биш шүү дээ. Энэ чинь бүр industry орж байж, бүр үйлдвэрлэл болоод мөнгө болтол нь тэр бүх үйл явцыг нийтэд нь  инноваци гэж ойлголт байдаг. Тэгэхээр инновацийг шууд нэг үгээр орчуулчих гэхээр их хэцүү. Тэгэхээр ямар ч байсан монгол хэлэнд буулгахаар манай хэл шинжлэлийн доктор, профессорууд санаа оноо дэвшүүлэх байх гэж найдаж байна. Ямар ч байсан инноваци гэдэг үгээрээ одоохондоо хуулийн төслөө өргөн бариад явж байгаа.

Ч.Куланда:-1965 онд Ринчин Бямбаев энэ инноваци гэдэг үгийг монголчлох гэж, тайлбарлах гэж оролдоод олон талаас нь үзээд энэ үгийг орчуулах шаардлагагүй юм байна. Энэ бол санаачлага, шинэ юм, шинэ сэдэл гэдэг утгатай юм байна, энэ шинэ үг учраас энэ чигээр нь хэрэглэе гээд хэл зохиолын хүрээлэнгийн нэр томъёоны тасагт үлдээсэн тэмдэглэлдээ дурьдсан байдаг юм байна лээ.

Д.Арвин:-Улсын төсвөөс мөнгө орох нь хэр зэрэг, ямар чиглэлээр орж ирэх юм, ямар нөхцөлөөр орж ирэх юм. Хоёрдугаарт, яг энэ хэний удирдлаганд байх юм. Батлаад явуулчихдаг, эргэдэг хөрөнгө мөнгө нь олдохгүй, тэгээд баахан эрдэмтэд бид нар луу гүйгдээд нөгөө санд чинь мөнгө байхгүй гээд ингээд тойрсон юм болох юм биш биз дээ.

Б.Лхагвадорж:-Энд хоёр асуудал байна л даа. Инновацийн тухай хуулийн төсөл гээд бид нар өргөн барьчихсан байгаа. Боловсрол, соёл, шинжлэх ухааны яамнаас. Тэгэхээр энэ дотор түрүүнд гишүүн асуулаа. Ямар байгууллага энийг чинь удирдаж авч явах юм бэ гэдэг нэг асуудал байна. Тэгэхээр бид инновацийн төрийн захиргааны байгууллага гэсэн томъёоллоор хуульд оруулсан байгаа. Энийг бид Үндэсний хөгжил, шинэтгэлийн хороо гэж ойлгож явж байгаа. Яг Засгийн газрын тухай хууль дотор ч гэсэн Үндэсний хөгжил, шинэтгэлийн  хорооны чиг үүрэг дотор, Ерөнхий сайдын юун дотор инновацийн асуудал хамаарна гэж байгаа. Тэр утгаараа Шинэтгэлийн хороо гэж тооцож, ингэж томъёолж оруулсан байгаа.

Сангийн тухай, энэ чинь хоёр хуулийн төсөл яваад байгаа шүү дээ. Манай хуулийн төслийн танилцуулга хийгдээгүй байх шиг байна. Гэхдээ манай хуулийн төсөл дотор бол сан гэдэг юм байхгүй байгаа. Манайх бол санхүүжилтийн байгууллага гэж авч явж байгаа. Түрүүнд хэлдэг нэг хууль гарахаар нэг сан гардаг гэдэг юуг бас ойлгоод. Хоёрдугаарт, урд нь Үндэсний хөгжил, шинэтгэлийн хорооноос өндөр технологийн аж үйлдвэр, санхүүжилтийн корпораци байгуулъя гэдэг асуудлыг хоёр удаа тавиад тэгээд манай яам энэ дээр татгалзсан хариу өгсөн. Хууль гарсны дараа энэ байгууллагаа байгуулъя гээд. Тэгэхээр энэ байгууллага бол тэр утгаараа санхүүжилтийн корпораци, улсын үйлдвэрийн газар байх чигтэй байх болов уу. Энэний чиг үүрэг, хэм хэмжээ, үйл ажиллагааг нь Засгийн газар тогтооно гэж хуулийн төсөлд тусгаж өгсөн байгаа.

Н.Ганбямба:-Үндэсний хөгжил, шинэтгэлийн хороон дээр яагаад харьяалагдаж байна гэхээр инноваци бол зөвхөн шинжлэх ухаан биш юм. Зөвхөн шинжлэх ухаан биш учраас тэр шинэ мэдлэг, технологийг баялаг болгож хувиргах, тэгээд үйлдвэрлэл болоод бүтээгдэхүүн болж гарна гэдэг чинь industry гэдэг үг бас давхар орж байгаа учраас эдийн засгийн яаманд харьяалагддаг. Тэр утгаараа бол манай Монголд өнөөдөр эдийн засгийн яам бол Үндэсний хөгжил, шинэтгэлийн хороо байгаа шүү дээ. Тэр утгаараа Үндэсний хөгжил, шинэтгэлийн хороонд харьяалагдах нь илүү зохимжтой гэж үзэж байгаа. Манай Боловсролын яамныхан энэ дээр санал нэг байгаа.

Б.Бат-Эрдэнэ:-Хоёр хуулийн хувьд яг хэнд харьяалагдах вэ гэдэг дээр санал нийлж байгаа. Хуулийн зорилгууд ч гэсэн нийлж байгаа. Гагцхүү сангийн тухай хуулинд, тусгай сангийн тухай болохоор манай хуулин дээр  инновацийн сан байсан нь зүйтэй юмаа гэж үзэж байгаа. Яг инновацийг болохоор инновацийн төслөөр санхүүжүүлэх ба инновацийн санхүүжүүлэх эх үүсвэрүүд нь гэх юм бол энэ хуулийн 8.5-д заачихсан байгаа. Инновацийн сан, Монгол Улсын хөгжлийн банк, хөрөнгө оруулалт хөгжлийн сан, улсын болон орон нутгийн төсвийн хөрөнгө, венч хөрөнгийн сангууд, start-up компанийн анхдагч зах зээл дээр боссон хөрөнгө, инновацийн үйл ажиллагаанд оролцогч байгууллагын өөрийн хөрөнгө,  хуулиар зөвшөөрсөн бусад эх үүсвэр гээд. Бид нар инновацийг аль болохоор эдийн засагтайгаа ойрхон, аж үйлдвэртэйгээ ойрхон, шинжлэх ухаан бизнесийг холбосон тийм хууль болох үүднээс нь санхүүжилтийнх нь арга хэмжээг маш тодорхой зааж өгөх хэрэгтэй юмуу гэж бодсон юм.

Сангийн тухай болохоор одоогоор байгаа манай шинжлэх ухаан технологийн сан маань нэгдүгээрт, хэдийгээр хуулинд байдаг боловч хуулийн санхүүжилт дотоодын нийт бүтээгдэхүүний 1.5 хувьдаа хүрдэггүй, тэгээд ч та бүгд мэдэж байгаа байх, маш дутуу санхүүждэг. Бид нарын байр суурь юу вэ гэвэл шинжлэх ухааны санхүүжилт гэж тусдаа байх ёстой. Бизнесийн санхүүжилт гэж тусдаа байх ёстой юм. Тэр утгаас нь бид нар инновацийн тусгай сан байх ёстой гэж үзээд байгаа юм. Ингэснээрээ яах вэ гэвэл бас нэг өндөр технологи хөрөнгө оруулалтын корпорацийн асуудлыг ярилаа. Инновацийн сан, корпораци гэдэг чинь бас тусдаа асуудлууд юм. Сангаас болохоор зөвхөн тэр корпорацийг санхүүжүүлэхгүйгээр энэ саяны Ганбямба гишүүний дурьдсан венч хөрөнгийн сангуудыг бас санхүүжүүлнэ. Энэ нь болохоор ерөөсөө ганцхан сан байгуулаад зогсчих юм биш. Энэ венчийн сангууд гэдэг маань эргүүлээд төрийн оролцоотой байна уу, төрийн оролцоогүй байна уу, хувийнх байна уу, ямар ч байсан энэ бүгд инновацийн санхүүжилтийн дэд бүтцийг бий болгодог элементүүд учраас эргээд венч хөрөнгө оруулалтын салбар болтлоо хөгжих эх үүсвэр, үндэс нь болох ёстой юм. Тэрнээс биш инновацийг бид нар банкны санхүүжилтээр шийдэх боломж байхгүй.

Д.Арвин:-За за, наадахыг чинь тэр улсын төсвөөс орон нутгийн төсвийн хөрөнгөөр гэдгийг энд бичээд байна л даа. Бид нар мэдэж байна. Харамсалтай нь энэ мөнгө чинь орж ирдэггүй шүү дээ. Бид нар хөдөлмөр эрхлэлтийг дэмжих санд улсын төсвөөс хөрөнгө орж ирдэггүй, олон сангуудад орж ирдэггүй, тэгээд орж ирдэггүйг мэдсээр байж л улсын болон орон нутгийн төсвийн хөрөнгө гээд тавьчихдаг. Та нар энийгээ оруулах механизм, тэр юмаа сайн бодолцоорой гэж хэлэх гэсэн юм. Тэгэхгүй бол тэгээд л шал худлаа нэг юм байгуулаад явчихдаг. Энийг чинь эрдэмтэд, энэ төсөл бичигчид харахдаа улсын төсвөөс мөнгө орох юм байна гээд ийм том юм ойлгоод боддог. Амьдрал дээрээ хөрөнгө нь орж ирэх ямар ч механизм байдаггүй. Энийгээ та нар хуулийнхаа дагуу мөнгөө оруулах тэр механизмаа, тэр үйл ажиллагааныхаа юу гэдэг юм дагалдах хуулиндаа ч юмуу, эсвэл ямар нэгэн байдлаар энийгээ оруулах талд нь бодолцоорой, механизмыг нь олоорой гэж хэлэх гэсэн юм.

Н.Ганбямба:-Санал байна даа. Ерөнхийдөө нэг мэргэн хүний хэлсэн үг байдаг. Төр засаг дэмжиж чадахгүй юмаа гэхэд саад битгий болоочээ гэдэг утгаар энэ эрх зүйн орчинг бий болгочих юм бол Монголд юм хийх боломж байгаа. Гадаадад байгаа өндөр технологийн маш олон паркууд нано технологийн лабораториудад PhD доктор хамгаалсан Монгол эрдэмтэн залуучууд маань ажиллаж байгаа. Америкийн олон их сургуулиудын high tech-ийн хичээлийг Монгол эрдэмтэд зааж байгаа, Монгол докторууд зааж байгаа. Харвард төгссөн, Харвард дээр PhD доктор хамгаалаад ирж байгаа нэг залуу эрдэмтэн Монгол Улсын их сургуульд орж багшилж болохгүй байгаа шүү дээ. Яагаад гэвэл 30, 40 болсон хүн тэргүүлэх профессор болж хамгийн өндөр цалин авдаг энэ хуучин журам нь хэвээрээ л байгаа болохоор 30 жил тэр хүн хүлээгээд л суугаад байх шаардлага байхгүй байгаа юм. Тэгэхээр энэ эрх зүйн хуучин орчингуудыг эвдэхгүй бол болохгүй. Энэ хүлээс, саадуудыг, энэ хувь хувьсгалын гээд босгочихсон хана хэрэмнүүдийг нурааж унагахгүй бол болохгүй. Тийм учраас ингэж байж 18 хуулийн өөрчлөлтөнд бараг хүчингүй болгох заалтууд манай хуулийг дагаад хавсралт явж байгаа. Ингэж энэ олон хүлээс, шат дамжлага, хүнд суртлын хаалт хэрэмнүүдийг, хашаануудыг нурааж унагахгүй бол яг нарийндаа бол өнөөдөр маш их хүлээсэн дунд байгаа учраас... төр засаг нэг айхтар сүрхий санхүүжилтээр нэмэр болохгүй юмаа гэхэд саад, нэрмээс битгий болоосой гэж байгаа юм.

Д.Очирбат:-Бадамсүрэн гишүүн
Х.Бадамсүрэн:-Өнөөдөр их чухал асуудал хэлэлцэж байна л даа. Бид хөгжил дэвшлийнхээ асуудлыг их гол асуудлаа болгож ярьдаг. Гэхдээ энэ  хөгжил, дэвшлийн толгойд инновацийн асуудлыг, инновацийн үйл ажиллагааг дэмжих асуудал, эрх зүйг боловсронгуй болгох асуудлаа нарийвчилж авч үзэхгүй бол бас амжилтанд хүрэхэд саад тотгор их байна л даа. 

Нөгөө талаасаа бид шинжлэх ухааныхаа асуудлыг оройлон дээдэлж, шинжлэх ухаандаа тулгуурласан үйлдвэрлэл, үйл ажиллагаа явуулахгүй бол бас мухардалд оруулах аюултай. Ерөөсөө манай улсын хувьд салбар салбарын шинжлэх ухаанд нэг л тийм дорвитой дэмжлэг үзүүлж чадахгүй байна. Хөрөнгө санхүүгийн хувьд ч, шинжлэх ухааны байгууллагуудын бүтэц, бүрэлдэхүүний хувьд ч гэсэн. Тэгэхээр ялангуяа шинжлэх ухааны ололт, инновацийн асуудалд их ач холбогдол өгөх салбарууд байна л даа. Юуны өмнө хөдөө аж ахуйн салбар байна, эндээс асар их үнэтэй цэнэтэй бүтээгдэхүүн гаргах судалгааны ажлыг манай эрдэмтэд судлаачид хийгээд явж байгаа. 

Хоёрдугаарт, эмнэлэг, эрүүл мэнд, анагаах ухааны салбар байна. Нэг талаасаа шинэ залуу гэмээр манай улсын хувьд. Нөгөө талаасаа бас 90 жил хөгжиж байгаа уул уурхайн салбар байна. Уул уурхайн салбарын маань бүтээгдэхүүн өнөөдөр үндсэндээ түүхий эд байдлаар экспортонд гарч байна. Ийм учраас өртөг шингэсэн, үнэлэмж өндөртэй ийм бүтээгдэхүүнийг гаргах зайлшгүй шаардлага байна. Зарим талаар хэдийгээр манай судлаачид, эрдэмтэд өөрсдийн чиглэлээ, боломждоо тулгуурлаад бас гадаадын туршлагыг үндэслээд нэлээн ажил хийж байна. Гэвч энэ нь шинжлэх ухаан, үйлдвэрлэлийн холбоо үндсэндээ алга байна. Шинжлэх ухаан, үйлдвэрлэл хоёр холбогдож байж, үйлдвэрлэгч нь бид шинжлэх ухаандаа үндэслэж байж, шинжлэх ухаанаа дэмжиж байж эцсийн дүнд үйлдвэрлэлд маань үр ашиг гарна, шинэ технологи бий болно гэдгээ ойлгож, ингээд үйлдвэрлэгчид нь шинжлэх ухаанаа дэмждэг энэ тогтолцоог бас бий болгох, энэ шинэ үйлдвэрлэгчдээс аж ахуйн нэгжээс шинжлэх ухааны ололт, амжилтыг нэвтрүүлэхэд, шинжлэх ухааны асуудлыг дэмжихэд хөрөнгө, мөнгө зориулсныг нь хүртэл татварын бодлогоор ч байдаг юмуу, урамшуулдаг ийм тогтолцоо зайлшгүй хэрэгтэй. Тэр утгаараа өнөөдрийн хэлэлцэгдэж байгаа инновацийн тухай хууль, шинжлэх ухаан технологийн тухай хуульд нэмэлт, өөрчлөлт оруулах нь цаг үеэ олсон. Тэр ч байтугай их цаг алдаж байгаа ийм зүйл. Тийм учраас хэлэлцэж, зохих шийдвэрийг бодлогын хувьд ч, эрх зүйн хувьд ч гаргах нь зүйтэй гэж үзэж байна. Баярлалаа.

Д.Очирбат:-Тлейхан гишүүн
А.Тлейхан:-Энэ улс орон шинжлэх ухааны үндэстэй л  хөгжих ёстой. Бид хар ухаанаар хол явахгүй нь ойлгомжтой. Тийм учраас шинжлэх ухааныг дэмжих, шинжлэх ухааны ололтыг амьдралд нэвтрүүлэх, санал, санаачлагыг хөхиүлэн дэмжих чиглэлээр бид цаашдаа төрийн бодлогоо тодорхойлох ёстой гэж үздэг. Тийм учраас инновацийн хууль шинэ санал санаачлагыг дэмжих, шинэ технологийг хөгжүүлэх, дандаа түүхий эдээр бид худалдаа наймаа хийх биш, түүхий эдээ эцсийн бүтээгдэхүүн болгож цаашаа ашигладаг ийм шинэ технологи руу орох ёстой. Бид нүүрсийг зөвхөн гал түлээд л утаа гаргаад дулаацуулах гэж ашиглаж байгаа шүү дээ. Зарим газар яахав цахилгаан гаргах гэж оролдож байх жишээтэй. Гэтэл дэлхий зөвхөн нүүрснээс 300 төрлийн бүтээгдэхүүн гаргадаг юм байна лээ шүү дээ. 300 төрлийн шүү. Өнөөдрийн бидний хэрэглэж байгаа дизель түлш, шингэн түлш, хий, бидний хэрэглэж байгаа даавуу, эс юу байхав дээ, бүх юмыг гаргаж өнөөдөр дэлхий ашиглаж байна. Гэтэл бид өнөөдөр зүгээр л түлэх байдлаар ашиглаж байгаа. Өнөөдөр 150 тэрбум нүүрсний нөөцтэй мөртлөө тэрнийгээ эцсийн бүтээгдэхүүн болгож чадахгүй байх жишээтэй. 

Тийм учраас энэ хууль гарснаар үнэхээрийн шинжлэх ухааны салбар өнөөдрийн манай эрдэмтэдийн оюуны хөдөлмөрийг практик алхам болгож, эцсийн бүтээгдэхүүн болгох боломж бүрдэнэ гэж ойлгож байгаа юм. Энэ аль эрт гарах ёстой хууль. Зарим гишүүний хэлж байгаа шиг янз янзын хэрэгтэй хэрэггүй юм гэж хэлж болохгүй л дээ. Шинжлэх ухаангүйгээр бид хол явахгүй. Тийм учраас бид шинжлэх ухааныг түшиглэж байж, шинжлэх ухааны ашиглаж, оюуны хөдөлмөрийг үнэлээд манай улс хөгжих ёстой гэж өнөөдөр манай гадаад явж байгаа олон сайхан залуучууд байна, олон эрдэмтэд байна, тэд нарын оюуны хөдөлмөрийг үнэлдэг болсон цагт тэр хүмүүс бидэнд эргэж орж ирнэ. Бидний цаашдын баялгийн гол хүмүүс гэж ойлгож байгаа. Тийм учраас энэ хуулийг яаралтай гаргаж, цаашдаа баталж, амьдралд хэрэгжүүлэх ёстой.

Харин тэр инновацийн сангийн эх үүсвэр талаар түрүүнд Арвин гишүүн ч хэлж байна. Сайн бодох ёстой шүү. Улсын төсвөөс мөнгө өгнө гэвэл энэ тун хэцүү. Саяхан зарим сангуудаас жишээ нь, байгууллага дээр байж байгаа сангуудыг харж байхад төмөр замын нэг сан дээр байсан байхаа, 1 тн нүүрс тутмаас төдөн төгрөг гэж юм тогтоосон байна лээ. Тэгсэн чинь бөөн их мөнгөтэй болчихсон байна лээ. Тиймэрхүү сан маань мөнгө болж байх. Мөнгөтэй болж байж энийг цааш нь дэмждэг. Тийм учраас тэр санг бүрдүүлэх юман дээрээ сайн бодолцох ёстой. Еще ямар арга зам байна, төсөв гэдэг бол хязгаартай байдаг. Хуулин дээр байдаг. Бид нар хөдөлмөр эрхлэх санд 1 хувь, 4 хувь гэж бичсэн мөртлөө ерөөсөө өгдөггүй. 0.000 хэдэн хувиас ордог. Тийм учраас бид нар цаашдаа төсвөөс мөнгө авч энэ хууль маань сайхан хэрэгжиж, мөнгөтэй болно гэдэг бол юу л бол. Тийм учраас бид нар сангаа бүрдүүлэх, эх үүсвэр бүрдүүлэх юман дээрээ сайн бодолцох ёстой шүү. Эргэлтэнд байх юм байна, сан маань. Зараад дуусах биш. Мэдээж эргээд гаргасан  хөрөнгөө нөхдөг  ийм сан байх ёстой юм байна л даа. Тэр нь бас боломжийн байх юм. Тэгэхдээ энийг бас анхнаасаа зөв тогтолцоог олох ёстой гэсэн ийм саналыг хэлмээр байна. Баярлалаа. Энэ хуулийг давтан хэлэхэд дэмжиж байгаа, цаашдаа дэмжих ёстой гэж бодож байна.

Д.Очирбат:-Оюунхорол гишүүн
Д.Оюунхорол:-Энэ хуулийн төслийг дэмжиж байна. Ер нь мэдлэгт суурилсан эдийн засгийг хөгжүүлэх чиглэлээр бид бүхэлдээ ярьдаг. Гэхдээ яг заримдаа амьдрал дээр энийг хэрэгжүүлэх тал дээр бид нар тодорхой дэмжлэгийг бас үзүүлж чадахгүй байгаа юм. Үнэхээр шинжлэх ухаан, төр бизнесийн хүрээн дэх хамтын ажиллагааг  хөгжүүлэх чиглэлээр эрдэмтэдийн хийсэн маш олон бүтээлүүд дэлхийн зах зээл дээр бас гарч байна. Дотооддоо үүнийгээ бүтээх, үйлдвэрлэл болгоод хэрэгжүүлье гэхээр хөрөнгө мөнгөний хомсдолд орж байна. Тэгээд энд тэндээс хөрөнгө мөнгө босгох гээд гуйгаад чадахгүй, гадныхантай хөрөнгө оруулалт хийгээд хамтарсан үйлдвэр байгуулаад босгох гэхээр Монгол талын тодорхой хөрөнгө шаардагддаг ч юмуу, иймэрхүү байдлаар эрдэмтэдийн яг өөрсдийнх нь хийсэн, бүтээсэн зүйл дээр энэ секторыг дэмжих чиглэл дээр нэлээн тодорхой ахиц, дэвшил гаргах зайлшгүй шаардлага байгаа. Тийм учраас инновацийг хөгжүүлэх,  хувийн секторын оролцоог нэмэгдүүлэх чиглэлээр яг ийм хуулийн төслийг санаачилж, дэмжиж ажиллах нь бид нарын үндсэн үүрэг гэж ойлгож байгаа.

Яагаад гэвэл 21-р зуун бол хүмүүнлэгийн, оюунлагийн, мэдлэгийн зуун. Тийм учраас өнөөдөр нэгэнт эдийн засгийн өсөлт бодитойгоор бий болчихсон тохиолдолд түүний үр шимийг шинжлэх ухааны үндэстэйгээр мэдлэгт суурилсан эдийн засаг дээр түшиглэсэн өсөлтийг бий болгож чадах юм бол магадгүй энэ ирээдүй хойч үед маань ч гэсэн хэрэг дэм, тус болох байхаа гэж бодож байгаа юм. Тийм учраас ер нь УИХ дээр цаашдаа ч гэсэн төсөв хэлэлцэх үед шинжлэх ухааны байгууллагын эрдэмтэдийн суурь, судалгааны зардлыг, төсвийг танах асуудал бас сүүлийн үед ажиглагдаж байгаа. Тэгэхээр энэ дээр ингэмээргүй байгаа юм. Ер нь суурь судалгааны  зардлыг нэмэгдүүлэх чиглэлээр дэмжлэг туслалцаа үзүүлж чадах юм бол шинжлэх ухаан, төр, бизнесийн хамтын ажиллагаа нэлээн идэвхтэй хөгжих, инновацийг жинхэнэ утгаар нь хэрэгжүүлэх ийм боломж гарна. Тийм учраас энэ хуулийн төслийг дэмжиж байна. Цаашдаа бид нар энэ асуудал дээр тодорхой хөрөнгийг гаргаж, эрдэмтэдийг дэмжиж чадах юм бол эрдэмтэдийн гарсан бүтээл, яг үйлдвэрлэл, амьдрал, практикт нэвтрэх ийм боломж, бололцоонууд их байгаа гэж ойлгож байгаа. Баярлалаа.

Д.Очирбат:-Хэлэлцэх асуудлын талаар асуулт, санал явагдаж дууслаа. Одоо хуулиа хэлэлцүүлэг дээр батлах саналтай гишүүд гараа өргөнө үү. 10-аас 7.

Илтгэх гишүүнээр Тлейханыг томилъё.

Дараагийн асуудалдаа оръё. Инновацийн тухай, Шинжлэх ухаан, технологийн тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд /Засгийн газраас өргөн мэдүүлсэн, хэлэлцэх эсэх/;
Куланда дэд сайд танилцуулга хийе.

Ч.Куланда:-Мянганы хөгжлийн зорилтот суурилсан үндэсний хөгжлийн цогц бодлого, Монгол Улсын Засгийн газрын 2008-2010 оны үйл ажиллагааны хөтөлбөр дээрх баримт бичгүүдэд инновацийн үр ашигтай тогтолцоог бүрдүүлж, инновацийн үйл ажиллагааг дэмжих, эрх зүйн орчинг бий болгох зорилтыг дэвшүүлсэн. Мөн УИХ-ын 2009 оны 38-р тогтоолоор батлагдсан Монгол Улсын хууль тогтоомжийг 2012 он хүртэл боловсронгуй болгох үндсэн чиглэл, Инновацийн тухай хуулийн төслийг батлан мөрдүүлэхээр заасан. Энэ дагуу Боловсрол, соёл, шинжлэх ухааны сайд, Хууль зүй, дотоод хэргийн сайд, Сангийн сайд, Хүнс, хөдөө аж ахуй, хөнгөн үйлдвэрийн сайд, Үндэсний хөгжил, шинэтгэлийн хорооны дарга нарын хамтарсан тушаалаар ажлын хэсэг байгуулан ажиллуулж хуулийн төслийг боловсруулсан билээ. 

Хуулийн төсөл нь 6 бүлэг, 18 зүйлтэй. Хуулийн гол зорилт нь инновацийн үйл ажиллагааны зарчим, удирдлага, зохион байгуулалт, санхүүжилт болон төрийн дэмжлэгийн эрх зүйн үндсийг тогтоохтой холбогдсон харилцааг зохицуулахад оршино. Хуулийн төсөлд инновацийн үйл ажиллагааны удирдлагын тогтолцоо, санхүүжилт, Засгийн газар, төрийн захиргааны төв болон орон нутгийн захиргааны байгууллага, инновацийн асуудал эрхэлсэн төрийн захиргааны байгууллагын бүрэн эрхийг хуульчилж өгсөн байна.

Шинжлэх ухаан, технологийн тухай хуулиар улсын захиалгад эрдэм шинжилгээний ажлын үр дүнд бий болсон биет бус хөрөнгийг захиалагч өмчилж, үйлдвэр, үйлчилгээнд нэвтрүүлэхэд заасныг өөрчилж, тухайн ажлын гүйцэтгэгч өмчилж ашиглахаар хуулийн төсөлд тусгалаа. Энэ нь эрдэм шинжилгээний ажлын үр дүнг үйлдвэрлэл, үйлчилгээнд нэвтрүүлж, үр шимийг нь хүртэх боломжийг эрдэмтэд, судлаачид олгох, тэдний эдийн засгийн сонирхлыг өрнүүлэх, нөгөөтэйгүүр биет бус хөрөнгийн эзэнгүйдлийг арилгахад чиглэгдсэн.

Хуулийн төсөлтэй холбогдуулан Шинжлэх ухаан технологийн хууль, Нэмэгдсэн өртгийн албан татварын тухай хууль, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хууль, Төрийн болон орон нутгийн хөрөнгөөр бараа ажил, үйлчилгээ худалдан авах тухай хууль, Засгийн газрын тусгай сангийн хуульд холбогдох нэмэлт, өөрчлөлт оруулах тухай хуулийг боловсруулав. Энэхүү хууль батлагдсанаар Монгол Улсад үндэсний инновацийн тогтолцоог бүрдүүлэх эрх зүйн орчныг бий болгоно.

УИХ-ын гишүүн Ганбямба нарын өргөн барьсан хуулийн төсөл зарчмын  хувьд ялгаатай зүйл үгүй. Хуулийг хэлэлцүүлж өгөхийг та бүхнээс хүсч байна.

Д.Очирбат:-Арвин гишүүн асуулт асууя
Д.Арвин:-Инновацийн тухай хуулийг нэг нь Ганбямба гишүүн санаачилсан юм байна, тэгээд Засгийн газраас бас санаачилж байгаа юм байна. Тэгэхээр Засгийн газраас оруулж байгаа хуулийн  хэлэлцэх эсэхийг нь зарчмын  хувьд адилхан байгаа юм чинь дэмжээд, энэ хуулийг цаашдаа ажлын хэсэг дээр хамтарсан ажлын хэсэг гараад нэг хууль гаргаад явчих ийм бүрэн бололцоотой юу? Тийм бол энийг шууд тэгээд явуулчихъя.

Ч.Куланда:-Бололцоотой.

Н.Ганбямба:-Бололцоотой. Их Хурлын гишүүд өргөн барьснаас 30 хоногийн дараа Засгийн газрын хуралдааныг хүлээж байгаад өргөн барьдаг шүү дээ. Тэрүүгээрээ өргөн барьсан 70, 80-аад хоногийн дараа Засгийн газар дэмжлээ гээд энэ яг адилхан зарчмуудаар өргөн барьсан учраас энд зарчмын ялгаа байхгүй. Нэгтгээд явчихаж болно.

Д.Очирбат:-Өөр асуудал байхгүй. Дэмжиж байгаа гишүүд гараа өргөнө үү. 10-аас 7. Баярлалаа.

Хуулийн төслийг чуулганы нэгдсэн  хуралдаан дээр Арвин гишүүн танилцуулъя.

 Баярлалаа, та бүхэнд.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

6

